
Abstrak

Kajian ini adalah mengenai penerapan konsep parametrik dengan eksperimentasi slip porselin

dalam penghasilan karya kontemporari. Pengkaji secara spesifiknya menerapkan konsep 

parametrik dalarn penghasilan karya kontemporari. Kajian ini lebih mendalami lagi mengenai slip 

porselin terhadap dawai dimana hybridasi terhadap dua medium yang berbeza. Ini merupakan 

pendekatan kontemporari dimana tiada limitasi dalam penggunaan medium. Di samping itu, kajian 

ini juga memfokus terhadap penginterprestasian clan persembahan karya dengan kontroversi 

terhadap konsep parametrik. Pengkaji telah menekankan konteks kontemporari dalam penghasilan 

karya dengan dapatan kajian yang diperolehi daripada kajian im. Oleh itu, penulisan ini akan 

menerangkan mengenai penerapan konteks kontemporari secara menyeluruh terhadap penghasilan 

karya yang bersifat sezarnan.

Kata Kunci : Parametrik, Slip Porselin clan Seni Kontemporari.

Bab 1

Pengenalan

1.1 Pendahuluan

Dalam penerokaan dunia seni dalam penghasilan karya kontemporari, penerapan konteks 

daripada disiplin lain amatlah memainkan peranan. Seni kontemporari tidak lagi berdiri sebagai 

seni itu sendiri, malah kombinasi daripada disiplin-disiplin lain daripada seni mahupun bukan 

seni menjadikan karya tersebut adalah kontemporari. Seterusnya, pelbagai konteks dan 

penerapan terhadap karya kontemporari juga perlu dititikberatkan. Hal ini demikian, 

penyampaian konteks sezaman tidak lagi menyentuh kepada seni untuk seni (`art for art 

scene ').

Selain itu, ia adalah lebih daripada jangkaan dan pemikiran literal dan unik sejurus dengan 

disiplin-disiplin yang lain. Kombinasi dan kontroversi daripada bidang lain menjadi fokus 

kepada para artis dalam penghasilan karya yang memberi impak yang kontigensi. Oleh hal yang 

demikian, pengkaji ingin menerapkan konsep seni bina (architecture) iaitu parametrik dalam 

penghasilan karya kontemporari dalam kajian ini.. Konsep parametrik menjadi tiang dalam 

penghasilan karya seni kontemporari dengan adanya eksperimentasi porselin terhadap dawai 

sebagai medium utama dalam penghasilan karya.

Pengaplikasian terhadap sesuatu konsep adalah sangat penting dalam penghasilan sesebuah 

karya kontemporari. Adakah konsep sahaja yang menjadikan penanda aras dalam penghasilan 

karya ataupun pengisian kepada konteks seni kontemporari? Jawapannya sudah semestinya 

tidak. Kombinasi daripada keseluruhan konteks kontemporari hanya mampu menjadikan karya

tersebut merupakan sesebuah karya yang unik. Konsep parametrik dalam kajian ini, secara tidak 

langsung menyentuh sedikit sebanyak terhadap penghasilan karya dan juga menjadi pengisian 

atau maksud yang menekankan konteks sezaman dengan deria seni halus.

Walakin begitu, unsur teknikal amatlah diterapkan dalam kajian ini bagi memastikan 

penghasilan karya akhir lebih konsisten dengan penggunaan medium mahupun cara 

persembahan karya. Unsur teknikal juga memberi implikasi secara langsung dalam kajian ini. 

Walhal, walaupun unsur teknikal telah ditekankan dalam kajian ini, unsur tersebut hanya 

ditekankan bagi penghasilan karya akhir. Hal ini disebabkan, penggunaan konsep parametrik 

mempunyai hubungan yang amat rapat dalam penghasilan bentuk pada karya akhir yang 

mempunyai unsur pengiraan dalam penghasilannya. Oleh itu, pengkaji telah menekan unsur 

teknikal secara terperinci dalam bab seterusnya.

Kajian mi tidak lengkap sekiranya pengkaji tidak menyentuh pada cara persembahan karya (art 

work presentation). Sekiranya mengimbas kepada seni kontemporari, cara persembahan 

menjadi unsur utama kepada sesebuah karya yang menepati konteks sezaman. Cara 

persembahan memberi pekaan yang amat mendalam memaparkan ideologi kontemporari. Ini 

bermakna, cara persembahan karya akhir merangkumi segala konteks yang dianalisis oleh 

pengkaji dalam kajian ini. Sesebuah karya akan dikategorikan sebagai karya kontemporari 

sekiranya cara persembahan yang merangkumi segala konteks seni kontemporari. Oleh itu, 

perbincangan yang kritikal akan dipraktikkan bagi menerangkan secara terperinci mengenai 

cara persembahan karya.

2



Lantaran itu, penggunaan medium elektronik ataupun teknologi menjadi salah satu faktor utama 

dalam penghasilan karya. Adakah sesebuah karya yang mempunyai unsur elektronik dan 

teknologi mampu menjadi konsistensi dalam sesesbuah karya? Daripada pandangan pengkaji 

mengenai perkara tersebut, tiada sesuatu pendekatan yang konsisten yang mengatakan bahawa 

karya tersebut adalah karya kontemporari. Penggunaan medium elektronik dan teknologi hanya 

menjadi salah sebuah bahagian dalam penghasilan karya akhir. Oleh hal demikian, penggunaan 

medium elektronik dan teknologi juga ditekankan dalam kajian ini bagi memastikan output iaitu 

karya akhir mampu memenuhi segala konteks yang ingin disampaikan oleh pengkaji dalam 

kajian im.

Konklusinya, kajian ini akan menyentuh sedikit sebanyak mengenai pengaplikasian konsep 

parametrik dalam penghasilan karya. Penerapan konsep parametrik menjadi akar umbi dalam 

kajian mi bagi menghasilkan karya yang berfokus kepada penerapan konsep sejajar dengan 

perkembangan seni dunia dan penerimaan terhadap karya tersebut. Akhirnya, pengkaji juga 

telah menekankan konteks seni kontemporari secara terperinci bagi memastikan karya akhir 

mampu menjadi karya yang unik. Penggunaan konsep dalam penghasilan karya seni selaras 

dengan penekanan terhadap unsur teknikal secara tidak langsung, menunjukkan 

kesinambungan terhadap karya akhir. Dengan yang demikian, kajian ini menunjukkan 

perbincangan yang kritikal mengenai kombinasi konsep daripada disiplin lain dalam seni visual 

dan menggangu norma literal.



1.2 Latar Belakang Kajian

Dalam pengintegrasian zaman seni kontemporari, maksud mahupun nilai estetika bagi sesebuah 

karya tidaklah dititikberatkan dalam penghasilan karya. Menurut Meyer (2000), seni 

kontemporari merupakan seni yang bermula pada tahun 1980 sehingga kini. Sesuatu 

penghasilan karya, tidak hanya tertumpu kepada medium dan pendekatan sahaja, malah 

berlakunya perubahan ketara dalam penerapan idea dan konsep karya secara terperinci. Oleh 

itu, penerapan konsep parametrik dengan eksperimentasi porselin dalam penghasilan karya 

kontemporari sedikit sebanyak memberi penekanan dan kontroversi daripada disiplin yang 

berbeza.

Konsep seni bina parametrik merupakan salah sebuah konsep kontemporari yang bennula 

dalarn sekitar tahun 1990-an (Vienna. 2007). Perkembangan teknologi menyebabkan 

berlakunya perkembangan yang ketara dalarn aspek seni bina. Unsur seni bina tidaklah lengkap 

sekiranya pengkaji tidak menyentuh unsur pengiraan dalam penghasilan sesebuah karya. 

Konsep pararnetrik bukan sahaja menjadi induksi terhadap penghasilan karya seni visual, malah 

turut memberi penekanan terhadap pelbagai aspek yang lain. Oleh itu, dalam kajian ini, 

pengkaji menekankan penerapan konsep parametrik dalam penghasilan karya kontemporari.

Selain itu, menurut Silva & Amorim (2010), konsep parametrik wujud kerana adanya bantuan 

teknologi dalam produksi perekaan. Penggunaan teknologi yang ketara menjadikan penghasilan 

terhadap reka bentuk sesuatu dapat dipraktikkan. Hal ini dapat dilihat pada seni bina parametrik 

iaitu seni bina yang mengganggu norma kebiasaan iaitu dalam bentuk organik pada 

penghasilannya. Ironinya, penerapan konsep parametrik juga tidak hanya bergantung kepada

seni bina sahaja. Oleh itu, pengkaji ingin menggabungkan unsur parametrik dalam bentuk

pengiraan dalam menghasilkan bentuk daripada hasil kalkulasi tersebut.

Seterusnya, serarnik iaitu keramos yang berasal dari bahasa Greek iaitu membawa maksud 

lempung yang dibakar suhu yang tinggi melebihi 500°C (Rahman. I., AB. 1995). `With earth's 

. 
first clay, they did the last man knead' (Fitzgerald, E. 2002). Secara umumnya, seramik telah 

wujud pada era sebelum masihi. Budaya Jomon di Jepun merupakan peneroka terawal iaitu 12 

000 tahun yang lalu di Sungai Nil (Cooper. 2002). Mereka menggunakan seramik untuk aktiviti 

harian seperti memasak dan memproses makanan. Seramik berkembang sedikit demi sedikit 

mengikut ketarnadunan dunia mengikut benua-benua dengan menerapkan konsep dan identiti 

tersendiri dalam sudut seni yang berbeza daripada bidang industri dan kraft.

Selain itu, seramik juga dititikberatkan oleh empayar Islam selepas seramik berkembang di 

seluruh dunia. Kingery (1986) menyatakan bahawa berlakunya transformasi terhadap seramik 

iaitu tradisional kepada moden pada era revolusi perindustrian di Eropah dengan penggunaan 

bahan kimia yang maju pada seramik. Malah, penerapan nilai estetika clan artistik, seramik 

adalah salah satu medium yang digunakan oleh artis bagi menghasilkan karya seni visual.

Secara umumnya, serarnik terbahagi kepada tiga kategori iaitu seramik tradisional, moden dan 

kontemporari. Penggunaan komponen -komponen bahan kimia adalah seperti Alumina (A1203). 

Zirconium Oxide (ZrO3), Silica (SiO2) dan sebagainya mula diguna pakai buat kali pertama 

dalam seramik moden. Ironinya, perkembangan seramik moden berlaku selepas Perang Dunia 

Kedua iaitu pada pertengahan 1950 dan 1960-an. Dalam menyatakan perubahan dari segi masa 

iaitu perkembangan seni dunia, seramik juga dititikberatkan oleh artis-artis mahupun dalam

industri pemprosesan seramik. Seramik juga berkembangan pesat sehinggalah dikategorikan 

sebagai `high-technologies ', advanced ceramic 'I 'high-performance ceramics 'l `engineering 

ceramics', 'super-ceramics' dan `hyper-ceramics '(Saito, S. 1985).

Walau bagaimanapun, seramik berkembang dari segi penggunaan mesin secara mendadar, 

tetapi artis hanya berorientasikan tanah Hat sebagai sebuah medium untuk menghasilkan karya 

sama ada berbentuk dua dimensi atau tiga dimensi dengan menerapkan nilai estetika dan artistik 

dalam penghasilan karya. Oleh hal itu, walaupun penghasilan seramik ditekankan dengan 

teknikal dalam penggunaan bahan kimia, pembakaran dan sebagainya, penghasilan karya akhir 

oleh para seniman mengutarakan maksud, konsep penghasilan karya untuk menyampaikan 

rnaksud implisit di sebalik karya tersebut dengan menerapkan konsep sejajar dengan 

perkembangan seni dunia.

Selain itu, sejarah penghasilan porselin telah bermula di China dan seterusnya berkembang di 

negara-negara lain terutarnanya di Eropah. Porselin memerlukan suhu pembakaran yang sangat 

tinggi iaitu 1250°C-1400°C. Menurut Lane (2003), porselin bukan sahaja dihasilkan untuk 

tujuan perhiasan dan kegunaan industri, malah penggunaanya adalah pelbagai dan berwariasi 

dalam konteks kontemporari. Seterusnya, porselin merupakan salah satu medium yang 

digunakan oleh pengkarya dalam penghasilan sesebuah karya yang menolak ideologi 

tradisional dengan penerapan ideologi-ideologi kontemporari dengan menekankan ekspresi 

individu terhadap medium tersebut. Beliau juga mengatakan bahawa seramik kontemporari 

tidak mempunyai sejarah dan sempadannya sendiri dalam eksplorasi secara praktikal, teknikal, 

sosial, budaya dan estetika oleh seseorang artis.

Kesimpulannya, seramik mempunyai sejarah sendiri dari segi perkembangannya dengan 

penggunaan medium iaitu terracolla sehinggalah porselin. Dalam kajian ini, pengkaji 

menekankan secara mendalam mengenai penggunaan medium porselin ini dalam bentuk slip. 

Slip porselin diaplikasikan terhadap dawai di mana eksplorasi terhadap medium yang berbeza. 

Pengkaji menggunakan medium ini sebagai eksplorasi terhadap medium lain secara hybridasi 

dengan menggunakan konsep parametrik. Oleh itu, penghasilan karya oleh pengkaji daripada 

kajian ini telah menekankan terhadap konteks dalam penghasilan karya kontemporari.

1.3 Hipotesis Kajian

Menurut pernyataan yang dipraktikkan oleh Sabran (2017) dan Hirst (2006) terhadap kajian 

yang dianalisis oleh pengkaji, pengkaji dapat mengutarakan sebuah hipotesis bahawa seni 

kontemporari merupakan seni yang memerlukan kontribusi daripada bidang dan disiplin yang 

berbeza dalam penghasilan karya.

Hal ini dapat dilihat pada karya sezaman yang mana tidak mempunyai sesebuah pendekatan 

yang statik dalam penghasilan karya. Oleh itu, seperti mana yang disebutkan oleh pengkaji 

dalam kajian ini, kontribusi daripada bidang seni bina iaitu pengaplikasian konsep parametrik 

dalam bidang seni visual, dapat menghasilkan karya yang bersifat kontemporari clan unik.

1.4 Persoalan Kajian

Persoalan kajian dikernukakan setelah mengenal pasti permasalahan kajian apabila sorotan

kajian dilakukan. Oleh itu, pengkaji telah mengemukakan tiga persoalan dalam kajian ini iaitu :

1. Apakah jenis-jenis parametrik dapat digunakan sebagai konsep dalam penghasilan karya 

kontemporari? 

2. Apakah konsep parametrik dapat digunakan sebagai konsep dalam penghasilan karya 

dengan eksperimentasi slip porselin? 

3. Bagairnanakah konsep parametrik diaplikasikan terhadap penghasilan karya kontemporari 

dengan eksperimentasi slip porselin?

1.5 Objektif Kajian

Bagi menjalankan kajian ini selaras dengan persoalan dan masalah kajian, tiga objektif telah 

diutarakan dalarn kajian ini. Objektif kajian ini memainkan peranan penting dalam kajian ini 

iaitu seperti berikut:

1. Mengenal pasti jenis pararnetrik sebagai konsep dalam penghasilan karya kontemporari. 

2. Menganalisis konsep parametrik dengan eksperimentasi porselin dalam penghasilan karya 

kontemporari. 

3. Mengaplikasikan konsep pararnetrik dalam penghasilan karya kontemporari dengan 

menggunakan porselin sebagai medium utama.

1.6 Kepentingan Kajian

Kepentingan kajian ini dieksploitasi oleh pengkaji apabila menjalankan kajian literatur. Setelah 

dikaji dan mempelajari terhadap kajian-kajian lepas, pengkaji dapat mengenal pasti potensi 

kajian im bahawa kajian ini penting daripada beberapa sudut seperti yang dikemukakan di 

bawah: 

1. Untuk menunjukkan potensi konsep parametrik dalam penghasilan karya kontemporari. 

2. Untuk menunjukkan peranan konsep dalarn penghasilan karya adalah amat penting 

melainkan pengaplikasian konteks kontemporari yang lain. 

3. Bagi menunjukkan bahawa seni pada masa kini tidak berdiri sebagai seni, malah merupakan 

kombinasi daripada disiplin lain melalui penerapan konsep parametrik dalam penghasilan 

karva.

1.7 Skop Kajian

Kajian ini adalah pengaplikasian konteks kontemporari dalam penghasilan karya. Setelah 

menyentuh konteks, konsep clan material memainkan peranan dalam penghasilan karya. Oleh 

itu, kaj ian ini merangkumi pengaplikasian konsep seni bina iaitu parametrik dalam penghasilan 

karya dalarn konteks konteks kontemporari. Pengaplikasian terhadap konsep parametrik, 

secara tidak langsung unik terhadap hasilnya iaitu karya akhir.

Selain itu. kajian ini bukan sahaja terhadap pengaplikasian konsep terhadap karya akhir, malah 

eksperimentasi terhadap medium utama iaitu porselin juga amat memberi implikasi terhadap 

basil kajian. Pengaplikasian unsur pengiraan terhadap karya selaras dengan kemampuan

medium juga dikemukakan dalam bab seterusnya. Ini adalah kerana konsep parametrik seperti 

mana yang dihujahkan oleh pengkaji, iaitu salah sebuah konsep seni bina kontemporari. Oleh 

itu, unsur pengiraan menjadi kepekaan utama dalam kajian ini terutamanya terhadap medium 

dan bentuk dalam konteks mutakhir dengan unik.

1.8 Harapan Kajian

Dengan kombinasi dinamik daripada gabungan konteks iaitu subjek, bahan, kaedah dan konsep 

terhadap sesebuah karya, mampu menjadikan sesebuah karya itu bersifat kontemporari. Kajian 

ini merangkumi setiap konteks selaras dengan konsep parametrik dalam penghasilan karya 

kontemporari. Dalam kajian ini, pengkaji mengharapkan agar pengaplikasian konsep daripada 

disiplin yang berbeza dalam pengintegrasian seni kini, dapat menjadikan karya tersebut sebagai 

salah sebuah kontroversi dari segi penyampaian dan pemikiran.

Melalui hasil dapatan kajian ini, sesebuah karya dapat dihasilkan dengan intipati konteks 

sezaman yang mampu mengubah persepsi para audiens. Pengaplikasian terhadap konsep 

daripada disiplin yang berbeza menjadi penanda aras pada mata audiens dimana seni 

kontemporari tidak lagi menyentuh terhadap seni itu sendiri (art for art scene). Oleh itu, kajian 

ini secara langsung dan tidak langsung memainkan perana utama bukan sahaja dalam 

mengubah persepsi audiens, malah menjadi penanda aras kepada penghasilan karya 

kontemporari dengan penggunaan medium dan teknologi kini sebagai bahan perantaraan 

alternatif dan cara persembahan karya.

1.9 Kesimpulan

Tuntasnya. konsep adalah sesebuah inti yang sangat penting dalam penghasilan karya 

kontemporari. Sesebuah karya perlu mempunyai konsep sebagai penanda aras dalam 

penghasilannya melainkan maksud dan nilai estetika. Seperti mana yang kita tahu bahawa seni 

kontemporari adalah seni yang unik, penerapan terhadap sesuatu unsur tidak ditekankan secara 

statik dan konsisten. Pernyataan ini bukan sahaja dari segi penggunaan medium, kaedah, bahan 

mahupun konsep, malah pengaplikasian konteks yang merangkumi segala unsur yang dihujah 

sebelum ini dalam penghasilan sesebuah karya.

Seterusnya, pengaplikasian konsep ataupun kaedah daripada disiplin atau bidang lain 

menjadikan karya tersebut karya kontemporari. Kontribusi daripada bidang lain mampu 

mengukuhkan konteks sezarnan iaitu paradok yang tidak lagi berlandaskan sesuatu perkara 

yang sarna. Akhimya, penggunaan kaedah daripada bidang lain mempunyai hubung kait yang 

amat rapat dengan audiens mahupun karya itu sendiri. Pendirian ini sebenarnya bukan sahaja 

kepada penghasilan karya, malah memberi sesebuah implikasi dan inisiatifkepada para audiens 

melalui kontribusi daripada bidang lain.

Penghasilan karya pada masa kini tidaklah dinafikan dengan kontribusi daripada bidang lain, 

kerana pendirian sendiri oleh seni mutakhir ini tidak wujud lagi. Oleh itu, penerapan terhadap 

konsep parametrik dengan eksperimentasi porselin telah diguna pakai dalam penghasilan karya 

seni kontemporari. Penghasilan karya dengan bantuan medium elektronik juga memberi kesan 

yang amat kontigensi dalam kajian ini. Di samping itu, penekanan terhadap unsur teknikal tidak 

ditekankan sepenuhnya melainkan konsep menjadi maksud pada karya ini.

Bab 2

Sorotan Kajian

2.1 Pendahuluan

Kajian literatur adalah salah bahagian yang penting dalam sesebuah kajian bagi 

menginterprestasikan data, informasi dan rujukan. Pengkaji menggunakan pelbagai sumber 

rujukan seperti buku, journal, internet dan sebagainya untuk mendapatkan maklumat yang 

terperinci yang boleh diguna pakai dalam kajian ini. Segala dapatan daripada kajian lepas 

adalah berpaksi kepada penerapan konsep parametrik dalam penghasilan karya kontemporari 

dengan eksperimentasi porselin.

2.2. Konsep Parametrik

Menurut Sabran (2017), seni kontemporari adalah seni yang mempunyai kontribusi daripada 

bidang ataupun disiplin lain. Penggunaan konsep daripada disiplin lain mempunyai hubung kait 

yang rapat dengan penggunaan teknologi mahupun medium elektronik. Perkembangan seni 

dunia menjadi faktor utama dalam penggunaan konsep daripada bidang lain. Tidak hairan 

sekiranya para artis menggunakan kaedah mahupun konsep daripada pelbagai bidang yang 

berbeza. Hal ini memberi kesan secara dinamik terhadap karya akhir mahupun konsep atau 

kaedah yang diutarakan oleh para artis. Dengan ini, secara telitinya bahawa penggunaan konsep 

daripada bidang lain menjadi salah satu inovatif dalam penghasilan karya kontemporari.

12



Menurut Kissick (1996), sesebuah karya paradox dan irony dalam konteks kontemporari sahaja 

mampu menjadi karya tersebut adalah kontemporari. Penghasilan karya kontemporari tidak 

mempunyai limitasi dalam penggunaan medium, kaedah mahupun konsep. Penghasilan karya 

tidak mempunyai pendekatan yang statik yang mengatakan karya tersebut adalah karya 

kontemporari atau tidak. Penerapan dan kontribusi daripada bidang lain menjadi salah sebuah 

punca kepada pernyataan tersebut. Oleh hal demikian, tidak ada sebarang pendekatan yang 

mengatakan bahawa penghasilan karya mempunyai sempadan dalam penghasilannya dan ini 

membawa kepada penerapan konsep parametrik pada karya akhir.

Kontribusi daripada bidang lain memberi impak yang maksimum dalam penghasilan karya seni 

visual dengan adanya teknologi yang berunsurkan primitif (Costantino, T., Kellam, N., 

Cramond, B. & Crowder, I. 2010). Secara langsung, perkembangan teknologi memberi pekanan 

dalam penerapan konteks yang berpaksi kepada penghasilan karya yang memberi kronologi 

terhadap karya itu sendiri kepada para audiens. Justeru, kontribusi seni dengan bidang lain dapat 

memberi output yang berkaliber dengan bantuan medium elektronik mahupun teknologi.

Bidang kejuruteraan tidak sepenuhnya memenuhi kriteria sekiranya tiada pemikiran kreatif dan 

kritikal melalui ekspresi dan nilai estetika (Costantino, T., Kellam, N., Cramond, B. & Crowder, 

1. 2010). Sebagai contoh, William Lipscomb menerangkan tentang kimia Boron melalui nilai 

estetika. Adakah pendekatan tersebut dianggap sebagai bidang sains? Jawapannya ternyata 

tidak. Walaupun pendekatan yang digunakan oleh beliau adalah sains neuron, malah output 

terhadap pendekatan yang difokus oleh beliau adalah dalam bidang seni visual. Oleh hal 

demikian, tidak mustahil sekiranya pengkaji menggunakan konsep parametrik dalam kajian ini 

bagi menghasilkan karya kontemporari dengan eksperimentasi porselin sebagai medium utama.

